
Ágrip	  

Tyrkaránið	  er	  einn	  merkasti	  atburður	  Íslendingasögunnar,	  þessi	  átakanlegi	  atburður	  

átti	  sér	  stað	  árið	  1627.	  Með	  þessa	  sögu	  að	  leiðarljósi	  ákváðum	  við	  að	  útbúa	  

kennsluleiðbeiningar	  sem	  byggir	  á	  samþættingu	  Samfélagsgreina	  og	  Textílmenntar,	  

kennsluleiðbeiningarnar	  eru	  heildstætt	  kennsluverkefni	  sem	  nýtist	  kennurum	  í	  

kennslu	  í	  7.	  bekk.	  Með	  kennsluverkefninu	  fylgir	  greinagerð	  sem	  fjallar	  ítarlega	  um	  

Tyrkjaránið	  allt	  frá	  því	  að	  Tyrkir	  taka	  hér	  land	  og	  flytja	  með	  sér	  mörg	  hundruð	  

Íslendinga	  til	  Alsír.	  Næsti	  kafli	  fjallar	  um	  samþættingu	  námsgreina	  en	  þar	  komum	  við	  

inn	  á	  skilgreiningar	  á	  hugtakinu,	  kosti	  hennar	  og	  galla,	  tengingu	  við	  Aðalnámskrá	  

grunnskóla	  og	  námskenningar.	  Að	  lokum	  fjöllum	  við	  um	  fjölbreytt	  námsmat	  sem	  

okkur	  þykir	  afar	  mikilvægt	  í	  skólastarfi.	  

Formáli	  

Þegar	   við	   höfðum	   bæði	   ákveðið	   að	   skrifa	   lokaverkefni	   til	   B.Ed.	   gráðu	   á	   haustönn	  

2012	   kom	   upp	   sú	   hugmynd	   að	   gera	   lokaverkefnið	   saman.	   Fljótlega	   tókum	   við	  

ákvörðun	   um	   að	   útbúa	   kennsluverkefni	   um	   Tyrkjaránið	   og	   samþætta	   þannig	  

kjörsviðsgreinar	   okkar,	   Samfélagsgreinar	   og	   Textílmennt.	   Með	   vali	   á	   þessu	  

viðfangsefninu	  gátum	  við	  auðveldlega	   	   tengt	  við	  heimahaga	  okkar,	  Vestmannaeyjar	  

sem	  verst	  urðu	  úti	  í	  Tyrkjaráninu.	   	  

	   Við	  viljum	  þakka	  leiðsagnakennurum	  okkar	  þeim	  Arngunni	  Sigurþórsdóttur	  og	  

Lilju	  M.	  Jónsdóttur	  fyrir	  einstaklega	  gott	  aðhald	  og	  góðar	  hugmyndir	  sem	  við	  nýttum	  

okkur	  vel	  við	  gerð	  verkefnisins.	  

Þetta	   lokaverkefni	   er	   samið	   af	   okkur	   undirrituðum.	   Við	   höfum	   kynnt	   okkur	  

Siðareglur	  Háskóla	  Íslands	  (2003,	  7.	  nóvember	   	  

http://www.hi.is/is/skolinn/sidareglur)	   og	   fylgt	   þeim	   samkvæmt	   bestu	   vitund.	   Við	  

vísum	  til	  alls	  efnis	  sem	  við	  höfum	  sótt	  til	  annarra	  eða	  fyrri	  eigin	  verka,	  hvort	  sem	  um	  

er	  að	   ræða	  ábendingar,	  myndir,	  efni	  eða	  orðalag.	  Við	  þökkum	  öllum	  sem	   lagt	  hafa	  

okkur	  lið	  með	  einum	  eða	  öðrum	  hætti	  en	  berum	  sjálf(ar/ir)	  ábyrgð	  á	  því	  sem	  missagt	  

kann	  að	  vera.	  Þetta	  staðfestum	  við	  með	  undirskrift	  okkar.	  	  

	  

Reykjavík,	  ____.__________________	  20__	  

	  

_________________________________	   _________________________________	  

1.	  Inngangur	  

Margir	   merkir	   atburðir	   hafa	   átt	   sér	   stað	   í	   Íslandssögunni	   og	   er	   Tyrkjaránið	   einn	  

þeirra,	   en	   þessi	   átakanlegi	   atburður	   átti	   sér	   stað	   árið	   1627.	   Með	   þessa	   sögu	   að	  

leiðarljósi	  ákváðum	  við	  útbúa	  kennsluverkefni	  sem	  gæti	  nýst	  kennurum	  í	  kennslu	  í	  7.	  

bekk.	   Áhugi	   okkar	   á	   viðfangsefninu	   vaknaði	   upphaflega	   vegna	   tengsla	   okkar	   við	  

Vestmannaeyjar,	  sem	  verst	  urðu	  úti	   í	  Tyrkjaráninu,	  en	  við	  erum	  bæði	  ættuð	  þaðan.	  

Þegar	  við	   fórum	  að	   lesa	  okkur	  meira	  til	  sáum	  við	  að	  umfjöllun	  um	  Tyrkjaránið	  gæti	  

fallið	  vel	  að	  samþættingu	  námsgreinanna	  samfélagsfræði	  og	  textílmenntar	  sem	  eru	  

okkar	  kjörsviðsgreinar	  í	  kennaranáminu	  og	  komum	  við	  auga	  á	  ýmsa	  möguleika	  á	  því	  

að	  nýta	  tengslin	  til	  að	  samþætta	  þessar	  tvær	  námsgreinar.	  Okkur	  fannst	  mikilvægt	  að	  

nota	   samþættingu	   vegna	   þess	   að	   við	   teljum	   hana	   góða	   leið	   til	   að	   kenna	   ákveðið	  

viðfangsefni	   en	   sjálf	   fengum	   við	   ekki	   að	   kynnast	   samþættingu	   þegar	   við	   vorum	   í	  

grunnskóla.	  	  Með	  samþættingu	  að	  leiðarljósi	  sáum	  við	  einnig	  möguleika	  á	  samvinnu	  

við	   aðra	   kennara	   og	   um	   leið	   að	   leyfa	   nemendum	   að	   vinna	   saman	   að	   fjölbreyttum	  

viðfangsefnum.	   Þess	   vegna	   er	   gott	   að	   nýta	   þekkingargrunn	   tveggja	   eða	   fleiri	  

námsgreina	  til	  að	  skipuleggja	  viðfangsefni	  af	  þessu	  tagi.	  	   	  

	   Greinargerðin	  hefst	  á	  umfjöllun	  um	  Tyrkjaránið,	  allt	  frá	  því	  að	  Tyrkir	  taka	  hér	  

land	   og	   flytja	   með	   sér	   mörg	   hundruð	   Íslendinga	   til	   Alsír.	   Næsti	   kafli	   fjallar	   um	  

samþættingu	  en	  þar	  komum	  við	  meðal	  annars	  inn	  á	  skilgreiningar	  á	  hugtakinu,	  kosti	  

hennar	   og	   galla,	   tengingu	   við	   Aðalnámskrá	   grunnskóla	   og	   námskenningar.	   Þriðji	  

kaflinn	   fjallar	   um	   námsmat,	   en	   við	   leggjum	   áherslu	   á	   fjölbreytt	   námsmat,	   einnig	  

fjöllum	   við	   um	   mikilvægi	   fjölbreytileikans	   í	   námsmati	   og	   að	   lokum	   nefnum	   við	  

nokkrar	   námsmatsaðferðir	   sem	   notaðar	   eru	   í	   kennsluverkefninu	   sem	   fylgir	  

greinargerðinni.	   Í	   síðasta	  kaflanum	  fjöllum	  við	  stuttlega	  um	  kennsluverkefnið	  okkar	  

og	  tengjum	  það	  við	  fyrri	  kafla	  greinargerðarinnar.	  

2.	  Tyrkjaránið	  
Tyrkjaránið	   er	   einn	  merkasti	   atburður	   Íslandssögunnar.	   Það	   átti	   sér	   stað	   árið	  

1627,	   þegar	   sjóræningjar	   frá	   fjarlægum	   löndum	   sigldu	   hingað	   til	   lands	   í	   þeim	  

tilgangi	  að	  afla	  fjár	  og	  ræna	  fólki.	  Á	  þessum	  tímum	  voru	  mikil	  átök	  í	  heiminum	  á	  

milli	   trúarhópa.	   Þeir	   sem	   	   hingað	   komu	   aðhylltust	   trú	   Múhameðs	   og	   Allah	   og	  

voru	   þeir	   kallaðir	   Tyrkir	   (Þorsteinn	   Helgason,	   2002).	   Allar	   kristnar	   þjóðir	  

óttuðust	  mjög	  Tyrki	   vegna	   þess	   að	   hvar	   sem	  þeir	   komu,	   drápu	   þeir,	   rændu	   og	  

rupluðu.	  Mikil	  leynd	  fylgdi	  ferðum	  þeirra	  og	  komu	  þeir	  fólki	  alltaf	  að	  óvörum	  svo	  

það	   gat	   ekki	   varið	   sig.	   Fólkið,	   sem	   ræningjarnir	   tóku	   höndum,	   var	   hneppt	   í	  

þrældóm	  og	  selt	  mansali	  (Sigfús	  M.	  Johnsen,	  1946).	  

2.1.	  Tyrkir	  taka	  land	  
Talið	  er	  að	  fyrstu	  Tyrkirnir	  hafi	  komið	  til	  Íslands	  á	  einu	  skipi	  12.	  júní	  árið	  1627.	  

Tóku	  þeir	  þá	  land	  í	  Grindavík	  og	  þóttust	  vera	  þýskir	  hvalaskoðendur.	  Brátt	  kom	  í	  

ljós	  að	  þarna	  voru	  ræningjar	  á	  ferð.	  Þeir	  hertóku	  tvö	  skip	  í	  höfninni	  og	  höfðu	  með	  

sér	  á	  brott	  8	  -‐	  12	  heimamenn,	  bæði	  konur	  og	  karla.	  Frá	  Grindavík	  héldu	  þeir	  til	  

Bessastaða	   á	   tveimur	   skipum.	   Þar	   höfðu	   heimamenn	   frétt	   af	   ferðum	   þeirra	   og	  

voru	   vel	   búnir	   undir	   komu	   þeirra.	   Þegar	   Tyrkirnir	   nálguðust	   land,	   byrjuðu	  

heimamenn	  að	  skjóta	  á	  skip	  þeirra	  og	  varð	  það	  til	  þess	  að	  þeir	  sneru	  við	  en	  festu	  

við	   það	   annað	   skipið	   á	   grynningum	  og	   héldu	   þá	   burt	   á	   einu	   skipi.	   Þann	   6.	   júlí	  

sama	   sumar	   komu	   tvö	   önnur	   skip	   til	   Djúpavogs.	   Ræningjarnir	   fóru	   víða	   á	  

Austurlandi	  og	  námu	  á	  brott	  með	  sér	  um	  110	  manneskjur.	  Frá	  Austurlandi	  var	  

förinni	  heitið	   til	  Vestmannaeyja,	   á	   leið	   sinni	  þangað	  hertóku	  þeir	  enskt	   skip	  og	  

neyddu	   skipverja	   til	   að	   vísa	   sér	   leiðina	   til	   Vestmannaeyja.	   Um	   borð	   í	   enska	  

skipinu	   var	   maður	   nokkur	   að	   nafni	   Þorsteinn.	   Sögur	   segja	   að	   hann	   hafi	   verið	  

kunnugur	  Eyjunum	  og	  ráðlagði	  hann	  Tyrkjum	  að	  gera	  uppgöngu	  á	  stað	  sem	  nú	  er	  

nefndur	  Ræningjatangi	   í	   stað	  hafnarinnar	   þar	   sem	  heimamenn	  bjuggust	   við	   að	  

þeir	  kæmu	  að	  landi	  (Sögufélag,	  1906).	  	  

2.2.	  Fólk	  hernumið	  í	  Vestmannaeyjum	  

Mikill	   viðbúnaður	   var	   í	   Vestmannaeyjum	   eftir	   að	   Eyjamenn	   fréttu	   af	   komu	  

ræningjanna	  til	  landsins.	  Sigfús	  M.	  Johnsen	  (1946)	  	  segir	  í	  Sögu	  Vestmanneyjaað	  það	  

hafi	  verið	  árla	  morguns	  mánudaginn	  16.	  júlí	  1627	  að	  sást	  til	  þriggja	  skipa	  sem	  stefndu	  

á	   Eyjarnar.	   Hér	   á	   eftir	   verður	   einkum	   stuðst	   við	   frásögn	   Sigfúsar	   af	   þessum	  

atburðum.	  Þar	  segir	  að	  mikil	  hræðsla	  hafi	  gripið	  um	  sig	  og	  að	  allir	  vopnfærir	  menn	  

hafi	  verið	  beðnir	  um	  að	  koma	  að	  Dönskuhúsunum	  en	  þar	  var	  bæði	  virki	  og	  fallbyssur.	  

Með	   þessu	   átti	   að	   stöðva	   aðgang	   ræningjanna	   að	   höfninni.	   Þennan	   dag	   færðust	  

skipin	  ekki	  nær	  Eyjunum	  og	  héldu	  menn	  að	  þar	   færu	  varnarskip	  Danakonungs.	  Um	  

kvöldið	   fengu	  menn	   að	   fara	   burt	   frá	   varnarstaðnum	   sökum	   þessa	   og	   fóru	   þeir	   þá	  

heim	  til	  kvenna	  sinna	  og	  barna,	  en	  margir	  þeirra	  komu	  fjármunum	  og	  heimilisfólki	   í	  

felur.	  	  

	   Um	  miðja	  nótt	  tóku	  skipin	  stefnu	  frá	  höfninni	  í	  austur.	  	  Kaupmaðurinn,	  Lauritz	  

Bagge,	   fylgdist	   með	   skipunum	   og	   fannst	   honum	   stefna	   þeirra	   sérstök,	   því	   honum	  

sýndist	  þau	  stefna	  frá	  Eyjunum.	  Annað	  kom	  þó	  á	  daginn.	  Milli	  Sæfjalls	  og	  Litlahöfða	  

voru	   komnir	   út	   fullmannaðir	   bátar	   frá	   stóru	   skipum	   ræningjanna.	   Kaupmaðurinn	  

kallaði	   út	   menn	   til	   að	   verjast	   uppgöngu	   ræningjanna	   en	   sá	   þó	   að	   ræningjarnir	  

kæmust	  aldrei	  þarna	  upp	  sökum	  erfiðra	  aðstæðna.	  Héldu	  ræningjarnir	  þá	  til	   staðar	  

er	   nefnist	   nú	   Ræningjatangi	   og	   komust	   þeir	   þar	   á	   land.	   Kaupmaðurinn	   og	   nokkrir	  

menn	  sáu	  ræningjana	  koma	  á	  land	  þar	  sem	  þeir	  höfðu	  fylgst	  með	  þeim	  á	  ferð	  sinni	  

umhverfis	  eyjuna.	  Þegar	  þeir	  sáu	  hve	  margir	  ræningjarnir	  voru,	  áttuðu	  þeir	  sig	  á	  því	  

að	  þeir	   gætu	  ekki	   varist	   uppgöngu	  þeirra	   og	  héldu	  þá	  mennirnir	   heim	   til	   barna	  og	  

kvenna.	   Kaupmaðurinn	   hélt	   niður	   á	   höfn	   þar	   sem	   hann	   og	   skipstjóri	   danska	  

kaupskipsins	   reyndu	   að	   sökkva	   kaupskipinu	   og	   gerðu	   fallbyssurnar	   óvirkar	   svo	  

ræningjarnir	  gætu	  ekki	  notað	  þær.	  Þegar	  kaupmaðurinn	  var	  búinn	  að	  þessu	  forðaði	  

hann	   sér	   og	   heimilisfólki	   sínu	   frá	   Eyjum	   á	   litlum	   bát.	   Ekki	   er	   vitað	   til	   að	   fleiri	   hafi	  

komist	   burt	  með	   þessum	   hætti.	   Talið	   er	   að	   hægt	   hefði	   verið	   að	   bjarga	   fleirum	   ef	  

fólkið	   hefði	   vitað	   af	   því	   þegar	   skipin	   héldu	   frá	   höfninni	   í	   austurátt.	  

	   Ræningjahópurinn,	  sem	  taldi	  um	  300	  manns,	  kom	  á	  land	  og	  byrjuðu	  þeir	  á	  að	  

skipta	   sér	   í	   þrjá	   hópa.	   Fyrsti	   hópurinn	  hélt	   í	   austur,	   næsti	   í	  miðið	  og	   sá	   þriðji	   fór	   í	  

vestur.	  Efstu	  bæirnir	  urðu	  verst	  úti,	  en	  þar	  komu	  ræningjarnir	  fyrst	  að.	  Enginn	  bjóst	  

við	  að	  ræningjarnir	  kæmu	  úr	  suðri	  sem	  varð	  til	  þess	  að	  fólkið	  á	  efstu	  bæjum	  náði	  ekki	  

að	   flýja.	  Ræningjarnir	   tóku	   til	   fanga	  alla	  þá	   sem	  þeir	   töldu	  vera	  not	   fyrir	  og	   ráku	  á	  

undan	  sér	  niður	  í	  kaupstaðinn.	  Þeir	  sem	  ekki	  náðu	  að	  fylgja	  hópnum	  voru	  drepnir.	  Að	  

kvöldi	  16.	   júlí	  voru	  ræningjarnir	  búnir	  að	  fanga	  næstum	  alla	  Eyjamenn	  og	  flytja	  þá	  í	  

Dönskuhúsin.	  Leitinni	  héldu	  þeir	  þó	  áfram	  næstu	  tvo	  daga	  til	  að	  ganga	  úr	  skugga	  um	  

að	  enginn	  kæmist	  undan.	  Ræningjarnir	  gengu	  á	  öll	   fjöll	  og	   leituðu	  í	  hellum	  að	  fólki.	  

Ræningjarnir	   stálu	  verðmætum	  úr	  Landakirkju	  og	  brenndu	  hana	  svo.	  Teljum	  við	  að	  

þetta	  hafi	  verið	  til	  marks	  um	  það	  trúarstríð	  sem	  var	  í	  heiminum	  á	  þessum	  tíma.	   	  

	   Í	  Dönskuhúsunum	  höfðu	  ræningjarnir	  safnað	  fólkinu	  saman	  og	  mátti	  það	  bíða	  

þar	  inni	  þar	  til	  því	  var	  komið	  fyrir	  í	  skipum	  ræningjanna.	  Valið	  var	  í	  skipin	  líkt	  og	  með	  

fé	  í	  réttum,	  það	  skásta	  fyrst.	  Þegar	  ræningjarnir	  töldu	  að	  allt	  nothæft	  fólk	  væri	  komið	  

í	   skipin	   kveiktu	   þeir	   í	   Dönskuhúsunum	   en	   innan	   dyra	   var	   margt	   fólk,	   þó	   aðallega	  

aldrað.	  Að	  morgni	  fimmtudagsins	  19.	  júlí	  höfðu	  ræningjarnir	  komið	  hertekna	  fólkinu	  

og	   verðmætum	   fyrir	   í	   skipum	   sínum.	   Þegar	   þeir	   sigldu	   úr	   höfn	   var	   skotið	   úr	  

fallbyssum	  til	  marks	  um	  sigur	  á	  Eyjamönnum	  og	   lá	   leiðin	   til	  Algeirsborgar	  með	  242	  

Vestmannaeyinga	  um	  borð	  en	  fyrir	  var	  fólkið	  sem	  ræningjarnir	  höfðu	  rænt	  að	  austan	  

(Sigfús	  Johnsen,	  1946).	   	  

	   Guðríður	   Símonardóttir	   var	   ein	   þeirra	   sem	   flutt	   var	   á	   brott	   frá	  

Vestmannaeyjum	   (Steinunn	   Jóhannesdóttir,	   2010).	   Fjöllum	   við	   nánar	   um	   sögu	  

hennar	  í	  næsta	  kafla.	  Ástæðan	  fyrir	  svo	  ítarlegri	  frásögn	  um	  Guðríði	  hér	  er	  sú	  að	  við	  

styðjumst	  við	  hana	  í	  kennsluverkefninu	  við	  komuna	  til	  Alsír.	  Viljum	  við	  þó	  benda	  á	  að	  

bók	  Steinunnar	  Jóhannesdóttur	  (2010)	  byggir	  ekki	  á	  sagnfræðilegum	  staðreyndum.	  

2.3.	  Koma	  Íslendinganna	  til	  Alsír,	  saga	  Guðríðar	  

Eftir	  mánaðarlanga	  siglingu	  frá	   Íslandi	   lögðu	  skipin	  að	  bryggju	   í	  Alsír.	  Stuttu	  eftir	  að	  

skipin	   lögðust	   að	   var	   Íslendingunum	  hrint	   í	   land	  hverjum	  á	   fætur	  öðrum.	   Steinunn	  

Jóhannesdóttir	   (2010)	   segir	   frá	   sögu	   Guðríðar	   Símonardóttur	   í	   Reisubók	   Guðríðar	  

Símonardóttur.	   Segir	   þar	   að	   þegar	   Guðríður	   hafi	   stigið	   fæti	   á	   afríska	   jörð	   hafi	   hún	  

fundið	   fyrir	   miklum	   hita	   um	   allan	   líkamann.	   Skal	   engan	   undra	   sökum	   klæðnaðar	  

Íslendinganna	   en	   þeir	   voru	   í	   sauðskinnsskóm	   og	   ullarfötum.	   Fólkið	   var	   rekið	   í	  

einfaldri	   röð	   í	   átt	   að	   torgi	   einu	   þar	   sem	   Íslendingarnir	   úr	   bátunum	   þremur	  

sameinuðust.	   Þá	   fyrst	   áttaði	   fólkið	   sig	   á	   því	   hverjir	   hefðu	   komist	   undan	   og	   hverjir	  

hefðu	  hlotið	  sömu	  örlög.	  Á	  torginu	  sáu	  þeir	  hlekkjaða	  fanga	  sem	  biðu	  þess	  að	  verða	  

seldir	  mansali	  og	  áttuðu	  sig	  á	  því	  hvað	  biði	  þeirra.	  Varðmenn	  skipuðu	  fólkinu	  að	  raða	  

sér	  upp	  fyrir	   framan	  höfðingjana,	  Austfirðingar	  öðrum	  megin	  og	  Vestmannaeyingar	  

hinum	   megin,	   konur	   voru	   hafðar	   sér	   og	   karlar	   sér.	   Uppboðið	   hófst	   á	   því	   að	  

höfðinginn	   valdi	   sér	   það	   fólk	   sem	  honum	   leist	   best	   á,	   að	   því	   búnu	   var	   fólkið,	   sem	  

hann	   vildi	   ekki,	   rekið	   inn	   í	   rammgert	   hús	   með	   litlum	   gluggum	   þar	   sem	   það	   beið	  

örlaga	   sinna.	   Íslendingarnir	   voru	   keyptir	   hver	   á	   fætur	   öðrum	   og	   fylgdu	   svo	  

kaupendum	   sínum	   til	   nýrra	   heimkynna	   (Steinunn	   Jóhannesdóttir,	   2010).	  

	   Eftir	  níu	  ára	  dvöl	  í	  Alsír	  kom	  að	  heimför.	  Wilhelm	  Kifft	  hafði	  komið	  til	  Alsír	  á	  

vegum	  Danakonungs	  í	  þeim	  tilgangi	  að	  fá	  Íslendingana	  lausa.	  Tókst	  honum	  að	  leysa	  

út	   27	   konur	   og	   17	   karlmenn.	  Heimförin	   gekk	   þó	   ekki	   eins	   og	   best	   varð	   á	   kosið	   og	  

fækkaði	  talsvert	  í	  hópnum	  á	  leiðinni	  til	  Danmerkur.	  Þau	  sem	  komust	  þangað	  urðu	  að	  

vera	   þar	   yfir	   veturinn	   vegna	   þess	   að	   ekkert	   skip	   fór	   til	   Íslands	   fyrr	   en	   um	   vorið	  

(Steinunn	  Jóhannesdóttir,	  2010).	  Það	  má	  því	  segja	  að	  þessi	  koma	  Tyrkjanna	  hingað	  til	  

lands	  hafi	  haft	  áhrif	  á	  líf	  margra	  íbúa	  landsins.	  

3.	  Samþætting	  

Í	   þessum	  kafla	   verður	   fjallað	  um	  ýmsar	   skilgreiningar	   á	  hugtakinu	   samþætting,	   um	  

kosti	  hennar	  og	  galla,	   ásamt	   tengingu	  við	  námskenningar	   sem	  hún	  byggir	   á.	   Einnig	  

verður	  fjallað	  um	  hvernig	  samþætting	  birtist	  í	  	  Aðalnámskrá	  grunnskóla	  –	  almennum	  

hluta	  og	  drögum	  að	  greinanámskrám	  í	  samfélagsgreinum	  og	  í	  list-‐	  og	  verkgreinum.	  	  

3.1.	  Skilgreining	  á	  samþættingu	  

Til	   eru	   ýmsar	   skilgreiningar	   á	   hugtakinu	   samþætting	   og	   eru	   ekki	   allir	   sammála	   um	  

notkun	  þess.	  Til	  að	  mynda	  má	  segja	  að	  það	  hafi	  verið	  bannorð	  á	  þeim	  tíma	  sem	  Lilja	  

M.	  Jónsdóttir	  (1996)	  skrifaði	  bók	  sína	  Skapandi	  skólastarf.	  Í	  þeirri	  bók	  notast	  hún	  við	  

hugtakið	   þemanám	   en	   segir	   jafnframt	   að	   hugtökin	   samþætting	   og	   hópvinna	   eigi	  

einnig	   við	   þótt	   þar	   sé	   örlítill	   merkingarmunur	   á.	   Þar	   er	   þemanám	   skilgreint	   sem	  

„heildstætt	  viðfangsefni	  þar	  sem	  nemendur	  vinna	  sem	  einstaklingar	  eða	  í	  hópum	  ...	  

Bein	   reynsla,	   sem	   fengin	   er	   með	   athugunum	   og	   glímu	   við	   ákveðin	   úrlausnarefni	  

(problem-‐solving),	  er	  sérstaklega	  mikilvæg“	  (bls.	  9).	  Greinilegt	  er	  að	  merking	  orðsins	  

er	   margþætt	   og	   þykir	   okkur	   því	   við	   hæfi	   að	   athuga	   hver	   skilgreining	   orðsins	   er	   í	  

Íslenskri	   orðabók	   (2005),	   sem	   Mörður	   Árnason	   ritstýrði,	   en	   orðið	   samþætta	   eða	  

samþætting	  merkir:	  

Sam|þætta	   s	   1	   tengja,	   flétta	   saman	   (afleidd	   merking)	  

tengja	  saman	  >samþætta	  námsgreinar	  2	  splæsa	  

Sam|þætt|ing	  -‐	  ar	  KVK	  samtenging,	  samfléttun	  	  

	   Jafnlýsandi	   og	   orðið	   er,	   þá	   virðist	   vera	   erfitt	   að	   finna	   kennslufræðilega	  

skilgreiningu	   á	   hugtakinu	   samþætting.	   Lilja	   M.	   Jónsdóttir	   (1995)	   segir	   í	  

meistaraprófsritgerð	  sinni	   Integrating	   the	  Curriculum:	  A	  Story	  of	  Three	  Teachers	  að	  

margir	  höfundar	  forðist	  að	  skilgreina	  hugtakið	  eða	  að	  þeir	  séu	  of	  vanir	  hugtakinu	  til	  

að	  skilgreina	  það,	  enda	  ekki	  til	  ein	  ákveðin	  skilgreining	  á	  orðinu.	  Lilja	  kýs	  í	  fyrrnefndri	  

meistaraprófsritgerð	  sinni	  að	  skilgreina	  hugtakið	  á	  þessa	  leið:	  

Samþætting	   viðfangsefna	   er	   leið	   fyrir	   kennarann	   og	   nemendur	  

að	   sannreyna	   í	   skólastarfi	   að	   veröldin	   er	   ekki	   samhengislaus	  

(brotakennd),	   heldur	   er	   hvað	   öðru	   háð.	   Í	   samþættingu	   þarf	  

þekkingu	   og	   leikni	   frá	   öllum	   þekkingarsviðunum.	   Samþætting	  

krefst	  samstarfs	  kennara	  og	  nemenda	  í	  leit	  þeirra	  að	  lausnum;	  á	  

því	   hvað	   á	   að	   gera	   við	   þekkinguna	   og	   hvernig	   deila	   má	   henni	  

með	  öðrum.	  Samþætting	  er	  vegurinn	  að	  námsefnisgerð	  (bls.	  51).	  

Okkur	   finnst	   þessi	   skilgreining	  mjög	   lýsandi	   fyrir	   samþættingu	   og	   hversu	  mikilvæg	  

hún	  er	  og	  höfðum	  við	  hana	  því	  að	  leiðarljósi	  í	  kennsluverkefninu	  okkar.	  	  

3.2.	  Um	  gildi	  samþættingar	  

Þegar	  við	  lítum	  til	  baka	  til	  okkar	  skólagöngu	  áttum	  við	  okkur	  á	  því	  að	  samþætting	  var	  

ekki	   mikið	   notuð.	   Við	   munum	   bæði	   eftir	   að	   hafa	   tekið	   þátt	   í	   þemanámi	   en	   það	  

gerðist	   afar	   sjaldan	   og	   stóð	   yfir	   í	   stuttan	   tíma.	   Lengi	   hefur	   verið	   skrifað	   um	  

samþættingu	   en	   eins	   og	   Heidi	   Hayes	   Jacobs	   (1989)	   kemur	   inn	   á	   í	   bók	   sinni	  

Interdisciplinary	   Curriculum:	   Design	   and	   implementation	   hefur	   hún	   verið	   á	   vörum	  

manna	   í	   meira	   en	   hálfa	   öld	   en	   með	   breyttum	   lífsvenjum	   hefur	   þörfin	   á	   notkun	  

samþættingar	  aukist.	  Hún	  segir	  ástæðurnar	  margar,	  meðal	  annars	  hafi	  tenging	  á	  milli	  

námsgreina	  minnkað	  og	  þekking	   aukist	   á	  mikilvægi	   náms	  og	  námsefnis.	   Kennurum	  

finnist	   kennsludagurinn	   slitróttur	   og	   að	   hann	   myndi	   ekki	   eina	   heild	   þar	   sem	   hver	  

kennari	   þurfi	   að	   miða	   námsefnið	   við	   40	   mínútur.	   Skynsamlegra	   væri	   að	   huga	   að	  

þörfum	   nemenda	   og	   sníða	   kennslustundirnar	   að	   þeim.	   Líf	   nemenda	   utan	   skóla	  

skiptist	  ekki	  niður	  í	  40	  mínútur	  og	  hvers	  vegna	  ætti	  skólinn	  þá	  að	  gera	  það.	  Þá	  þurfi	  

kennarar	   að	   vera	   vel	   vakandi	   fyrir	   því	   hvernig	   best	   sé	   að	   tengja	   kennsluna	   við	  

áhugasvið	   nemenda.	   Við	   teljum	   að	   ein	   besta	   leiðin	   sé	   að	   kennarar	   mismunandi	  

greina	  skipuleggi	  kennsluna	  í	  sameiningu,	  sem	  gerir	  það	  að	  verkum	  að	  nemendur	  sjá	  

meiri	  tilgang	  í	  námi	  sínu	  og	  eru	  þar	  með	  viljugri	  til	  náms.	  Í	  Aðalnámskrá	  grunnskóla	  

(Mennta-‐	  og	  menningarmálaráðuneytið,	  2011)	  er	  mikið	  ritað	  um	  skipulagningu	  náms	  

og	  réttindi	  nemenda,	  en	  þar	  kemur	  meðal	  annars	  fram	  að:	  	  

	  

Aðferðafræði	   og	   verklag	   ólíkra	   námsgreina	   stuðlar	   að	   fjölbreyttu	  

námi	  og	  almennri	  menntun.	  Í	  samfélaginu	  eru	  verkefni	  yfirleitt	  ekki	  

sundurgreind	  og	  einangruð	  heldur	   samofin	  mörgum	  þáttum.	  Þetta	  

er	  mikilvægt	  að	  hafa	  í	  huga	  við	  skipulag	  skólastarfs.	  Því	  ætti	  að	  vera	  

áhersla	   á	   samþættingu	   námsgreina	   þar	   sem	   horft	   er	   til	   verkefna	  

sem	  hafa	  snertifleti	  við	  margar	  námsgreinar.	  Þannig	  má	  nálgast	  það	  

markmið	   að	   gera	   námið	   merkingarbærara	   fyrir	   nemendur,	   skýra	  

fyrir	   þeim	   samhengi	   fræðigreina	  og	  nauðsyn	  þess	   að	  hafa	   innsýn	   í	  

heim	  þeirra	  (bls.	  49).	  

	  

	   Eins	  og	  sjá	  má	  er	  Heidi	  Hayes	  Jacobs	  og	  Aðalnámskrá	  grunnskóla	  á	  sama	  máli,	  

þ.e.	   að	   samfélagið	   sé	   ekki	   sundurgreint	   heldur	   tengjast	   allir	   þættir	   þess.	   Skólarnir	  

ættu	   að	   reyna	   að	   endurspegla	   samfélagið	   og	   er	   samþætting	   námsgreina	   tilvalin	   til	  

þess	   þar	   sem	   nemendur	   fá	   að	   velja	   um	   verkefni	   og	   aðferðir.	   Margir	   kostir	   fylgja	  

samþættingunni,	   þeir	   nemendur	   sem	   oft	   eru	   áhugalitlir	   í	   hefðbundnu	   skólastarfi	  

blómstra	  þegar	  námsgreinar	  eru	  samþættar,	  þar	  sem	  þeir	  finna	  eitthvað	  við	  sitt	  hæfi	  

(Menntamálaráðuneytið,	   1979).	   Niðurstöður	   rannsókna	   sem	   Lilja	   M.	   Jónsdóttir	  

(1995)	  fjallar	  um	  í	  meistaraprófsritgerð	  sinni	  sýna	  að	  nemendur	  sem	  fá	  tækifæri	  til	  að	  

vinna	  í	  samþættu	  námi	  eru	  líklegri	  til	  að	  sýna	  betri	  námsárangur	  en	  nemendur	  sem	  

vinna	  einungis	  hver	  á	  sínum	  hraða	  eftir	  hefðbundnum	  leiðum.	  Nemendur	  hafa	  miklar	  

skoðanir	   á	   námi	   sínu	   og	  mikilvægt	   er	   að	   hlusta	   á	   raddir	   þeirra.	   Nokkrir	   nemendur	  

sem	   Pate,	   Homestead	   og	   McGinnis	   (1997)	   fjölluðu	   um,	   sögðu	   frá	   skoðun	   sinni	   á	  

notkun	   samþættingar	   í	   skólastarfi.	   Nemendurnir	   nefna	   m.a.	   að	   þeir	   eigi	   í	   meiri	  

samskiptum	  við	  samnemendur	  og	  reyni	  að	  leysa	  vandamál	  sem	  upp	  koma	  án	  hjálpar	  

kennara.	  Að	  lokum	  minnast	  nemendurnir	  á	  að	  þeir	  sjái	  meiri	  tilgang	  í	  námi	  sínu	  þegar	  

námsgreinar	   eru	   samþættar	   en	   ekki	   aðskildar	   eins	   og	   þeir	   fengu	   að	   kynnast	   í	   fyrri	  

bekkjum.	  Eins	  og	  sjá	  má	  hefur	  samþættingin	  marga	  kosti,	  en	  einnig	  má	  finna	  ókosti	  

þó	  varla	  geti	  þeir	  talist	  veigamiklir	  í	  samanburði	  við	  kostina.	   	  

	   Helst	   eru	   það	   íhaldssamir	   kennarar	   sem	   óttast	   þær	   breytingar	   sem	  

óhjákvæmilega	   fylgja	   samþættingu.	   Þeir	   segja	   að	   með	   meiri	   hreyfingu	   nemenda	  

innan	  veggja	  skólastofunnar,	  skapist	  meiri	  hávaði	  og	  erfiðara	  sé	  að	  hafa	  eftirlit	  með	  

þeim	  (Lilja	  M.	  Jónsdóttir,	  1996).	  Við	  veltum	  því	   fyrir	  okkur	  hvort	  það	  þurfi	  endilega	  

að	   teljast	   ókostur	   að	   nemendur	   séu	   hreyfanlegir	   og	   tali	   saman.	   Lilja	  M.	   Jónsdóttir	  

(1995)	  nefnir	  að	  margir	  kennarar	  hafi	  litla	  reynslu	  af	  að	  samþætta	  og	  vegna	  þess	  fari	  

mikill	   tími	   í	   að	   undirbúa	   hverja	   kennslustund.	   Við	   skiljum	   vel	   þann	   rökstuðning	   að	  

mikill	   tími	   fari	   í	   undirbúning	   en	   til	   að	  öðlast	   reynslu	  þarf	   til	   að	  byrja	  með	  að	   verja	  

meiri	  tíma	  í	  samþættingu	  og	  svo	  styttist	  sá	  tími	  sem	  fer	  í	  undirbúning	  á	  degi	  hverjum.	  

Okkur	   finnst	   mjög	   mikilvægt	   að	   kennarar	   noti	   samþættingu	   meira	   í	   kennslu,	   ekki	  

bara	  til	  að	  gera	  kennsluna	  betri	  heldur	  einnig	  til	  að	  tengja	  hana	  við	  samfélagið,	  áhuga	  

nemenda	  og	  undirbúa	  nemendur	  þannig	  betur	  fyrir	  lífið	  sjálft.	   	  

3.3.	  Námskenningar	  og	  samþættingin	  

Samþætting	   námsgreina	   á	   rætur	   að	   rekja	   til	   nokkurra	   námskenninga	   sem	  byggja	   á	  

hugmyndum	   kennismiða	   eins	   og	  Dewey,	   Piaget	   og	   Bruner.	  Hér	   á	   eftir	   verður	   gerð	  

nánari	  grein	  fyrir	  þeirra	  framlagi.	  	   	  

	   John	  Dewey	  hafði	  mikinn	  áhuga	  á	  námi	  og	  kennslu	  barna,	  þessi	  áhugi	  leiddi	  til	  

þess	  að	  hann,	  ásamt	  konu	  sinni,	  Alice	  Chipman,	  stofnaði	  skóla	  sem	  oftast	  var	  kallaður	  

Dewey-‐skólinn.	   Í	   þessum	   skóla	   fékk	   Dewey	   tækifæri	   til	   að	   prófa	   hugmyndir	   sínar,	  

hann	  áleit	  að	  ekki	  væri	  árangursríkt	  fyrir	  börnin	  að	  sitja	  þegjandi	  og	  hreyfingarlaus	  á	  

meðan	  þulið	  væri	  yfir	  þeim,	  hann	  taldi	  aftur	  á	  móti	  að	  félagslegar	  athafnir	  nemenda	  

gegndu	   lykilhlutverki	   í	   náminu.	   Einkunnarorð	   þessara	   kennsluhátta	   voru	   læra	  með	  

því	  að	  framkvæma	  og	  er	  hann	  þekktastur	  fyrir	  þessi	  einkunnarorð	  sín	  (Dewey,	  2000).	  

Af	  þessu	  má	  ljóst	  vera	  að	  hugmyndir	  samþættingar	  eru	  mjög	  í	  anda	  kenninga	  Dewey	  

og	   lítum	  við	  svo	  á	  að	  margir	   fræðimenn	  hafi	  byggt	  á	  kenningum	  hans,	  þar	  á	  meðal	  

Piaget	  og	  Bruner.	   	  

	   Í	  meistaraprófsritgerð	  Þuríðar	  Jónu	  Jóhannsdóttur	  (2001),	  Veiðum	  menntun	  í	  

netið,	   fjallar	   hún	   um	   hugsmíðahyggju,	   einnig	   fjallar	   hún	   um	   kenningu	   Piaget	   um	  

vitsmunaþroskann,	  hvernig	  hann	  þróast	  í	  þrepum	  í	  fyrirfram	  gefinni	  röð.	  Samkvæmt	  

hugsmíðahyggjunni	  þurfa	  nemendur	  að	  geta	  tengt	  fyrri	  þekkingu	  við	  nýja	  svo	  að	  hún	  

komi	   að	   gagni.	   Þuríður	   nefnir	   mikilvægi	   þess	   að	   kennarar	   hagi	   kennslu	   sinni	  

samkvæmt	   þessu	   og	  miði	   hana	   út	   frá	   þroskastigi	   nemenda	   og	   stuðli	   að	   yfirfærslu	  

þekkingar	  svo	  að	  nemendur	  geti	  byggt	  upp	  eigin	  þekkingu.	  Þuríður	  fjallar	  einnig	  um	  

fræðimenn	  sem	  byggja	  á	  kenningum	  Piaget	  og	  er	  einn	  þeirra	  Jerome	  Bruner	  en	  hann	  

fjallaði	  um	  hlutverk	  kennarans	  og	  sagði	  í	  því	  samhengi	  að	  mikilvægt	  væri	  að	  kennari	  

kæmi	   námsefni	   frá	   sér	   á	   því	   formi	   sem	  hentar	   þroskastigi	   nemandans.	   Samkvæmt	  

kenningu	  Bruners	  er	  nám	  stöðugt	  ferli	  þar	  sem	  byggt	  er	  á	  fyrri	  þekkingu	  nemanda	  og	  

þarf	   kennslan	   að	   taka	   mið	   af	   reynslu	   og	   vera	   þroskahvetjandi.	   Af	   þessu	   sést	   að	  

kennarar	   þurfa	   að	   gera	   sér	   grein	   fyrir	   þroskastigi	   nemenda	   sinna	   til	   að	   þeir	   fái	  

verkefni	  við	  hæfi.	  Í	  þessu	  samhengi	  er	  samþætting	  tilvalin,	  en	  þar	  er	  auðvelt	  að	  koma	  

til	  móts	  við	  alla	  nemendur.	  	   	  

	   Félagsleg	  hugsmíðahyggja	  byggir	  á	  kenningum	  Lev	  Vygotsky	  en	  hann	  telur	  að	  

öflugur	  vitsmunaþroski	  myndist	  með	   tjáningu	  milli	  þess	   lærða	  og	  ólærða	   (Meyvant	  

Þórólfsson,	  2003).	  Jafnframt	  kemur	  fram	  hjá	  Meyvant	  að	  þessi	  tjáskipti	  geta	  átt	  sér	  

stað	   á	  milli	   fullorðinna	   og	   barna	   en	   einnig	   á	  milli	   jafningja	   sem	   eru	   á	  mismunandi	  

þroskastigi.	  Vygotsky	  útskýrði	  þroska	  eftir	   tveimur	   svæðum,	   raunverulegum	  þroska	  

og	  óráðins	  þroska.	  Á	  íslensku	  nefnist	  svæði	  óráðins	  þroska	  „þroskasvæðið“.	  Með	  því	  

er	  átt	  við	  að	  við	  réttar	  aðstæður	  þroskist	  einstaklingur	  hraðar	  og	  örar,	  fái	  hann	  næga	  

örvun.	  Við	  þessa	  kenningu	  Vygotsky	  byggðu	   Jerome	  Bruner	  og	   fleiri	  hugmyndir	  um	  

svokallað	  vinnupallafyrirkomulag.	  Með	  því	  er	  átt	  við	  að	  myndun	  þekkingar	  væri	  eins	  

og	  að	  búa	  til	  byggingar	  þar	  sem	  allt	  sem	  til	  þess	  þarf	  er	  til	  staðar,	  til	  dæmis	  verkfæri.	  

Því	  betri	  áhöld,	  þeim	  mun	  traustari	  verður	  byggingin	  og	  eftir	  því	  sem	  byggingin	  rís,	  

má	  fjarlægja	  vinnupallana.	  Eins	  	  með	  nemendur,	  fyrst	  þurfa	  þeir	  góðan	  stuðning	  frá	  

þroskaðri	   einstaklingum	   en	  með	   tímanum	   verður	   þekkingin	   það	   góð	   að	   þeir	   þurfa	  

lítinn	  sem	  engan	  stuðning	  (Meyvant	  Þórólfsson,	  2003).	   	  

3.4.	  Aðalnámskrá	  grunnskóla	  

Í	  Aðalnámskrá	  grunnskóla	  (Mennta-‐	  og	  menningarmálaráðuneytið,	  2011)	  koma	  orðin	  

samþætt	  eða	  samþætting	  aðeins	  sjö	  sinnum	  fyrir	  þó	  að	  margt	  af	  því	  sem	  námskráin	  

leggur	   áherslu	   á	   eigi	   einnig	   við	   um	   samþættingu.	   Fram	   kom	   hér	   að	   ofan	   að	  

samþættingin	  byggir	  á	  kenningu	  um	  hugsmíðahyggju	  og	  Aðalnámskráin	  fjallar	  einnig	  

um	  mikilvægi	  hennar.	  Þar	  segir	  meðal	  annars	  að	  mikilvægt	  sé	  að	  allt	  nám	  tengist	  fyrri	  

reynslu	  nemenda,	  kennari	  verði	  að	  gefa	  þeim	  tækifæri	  til	  að	  hafa	  áhrif	  á	  hvernig	  þeir	  

læra	  og	  ef	  þeir	  fá	  að	  taka	  þátt	  í	  verkefnavali	  séu	  nemendur	  líklegri	  til	  að	  sýna	  náminu	  

meiri	  áhuga	  (Mennta-‐	  og	  menningarmálaráðuneytið,	  2011).	   	  

	   Hér	   á	   eftir	   fjöllum	   við	   nánar	   um	   tvær	   námsgreinar;	   samfélagsgreinar	   og	  

textílmennt	  í	  þeim	  tilgangi	  að	  tengja	  þær	  við	  kennsluverkefnið	  okkar	  og	  sýna	  fram	  á	  

hvernig	  hægt	  er	  að	  samþætta	  þær	  í	  einu	  viðfangsefni,	  þ.e.	  Tyrkjaráninu.	   	  

3.4.1.	  Samfélagsgreinar	  

Kennsla	  í	  samfélagsgreinum	  miðar	  að	  því	  að	  nemendur	  fái	  leiðsögn	  í	  lýðræðislegum	  

vinnubrögðum,	  nái	  að	  þroska	  hæfni	  til	  að	  eiga	   í	  samskiptum	  við	  aðra,	  ásamt	  því	  að	  

hjálpa	   nemendum	   að	   þróa	   skilning	   sinn	   á	   sjálfum	   sér.	   Kennari	   þarf	   að	   hjálpa	  

nemendum	  sínum	  að	  skilja	  hugmyndir	  sem	  hjálpa	  þeim	  að	  átta	  sig	  á	  samfélagslegum	  

og	   siðferðilegum	   álitamálum	   (Mennta-‐	   og	   menningarmálaráðuneytið,	   2012a).	   Við	  

reynum	  eftir	  fremsta	  megni	  að	  uppfylla	  fyrrnefnd	  atriði	  í	  kennsluverkefninu	  okkar	  en	  

vikið	  verður	  að	  því	  hvernig	  það	  verður	  gert	  í	  sameiginlegum	  kafla	  samfélagsgreina	  og	  

textílmenntar.	  	  

	   Í	  samfélagsgreinahluta	  Aðalnámskrár	  grunnskóla	  er	  orðið	  samþætting	  aðeins	  

einu	   sinni	   nefnt	   (Mennta-‐	   og	  menningarmálaráðuneytið,	   2012a).	   Að	   okkar	  mati	   er	  

það	  alltof	   sjaldan	   í	  þessum	  hluta	  en	  við	   teljum	  að	  samfélagsgreinar	  séu	   tilvaldar	   til	  

samþættingar	   við	   ýmsar	   námsgreinar	   eins	   og	   við	   ætlum	   að	   sýna	   fram	   á	   í	  

kennsluverkefninu	  okkar.	   	  

	   Í	   kaflanum	   Kennsluhættir	   og	   námsmat	   í	   samfélagsgreinum,	   sem	   birtist	   í	  

Aðalnámskrá	   grunnskóla	   (Mennta-‐	   og	   menningarmálaráðuneytið,	   2012a),	   eru	  

nefndar	  nokkrar	  kennsluaðferðir	  sem	  taldar	  eru	  góðar	  til	  að	  auka	  hæfni	  nemenda	   í	  

samfélagsgreinum	  en	  við	  teljum	  að	  þessar	  sömu	  aðgerðir	  séu	  einnig	  tilvaldar	  þegar	  

námsgreinar	   eru	   samþættar.	   Þar	   má	   fyrst	   nefna	   umræðu-‐	   og	   spurnaraðferðir	   en	  

samkvæmt	  Aðalnámskrá	  grunnskóla	  er	  tilgangurinn	  með	  þeim	  að	  þjálfa	  nemendur	  í	  

samræðum	  sem	  efla	  gagnrýna	  hugsun.	  Þar	  ræða	  nemendur	  sín	  á	  milli	  og	  við	  kennara	  

um	  ákveðið	  viðfangsefni	  á	  málefnalegan	  hátt.	   Í	  öðru	   lagi	  er	  hópvinna	  nefnd	   í	  sömu	  

námskrá	   en	   markmiðið	   með	   henni	   er	   að	   efla	   samkennd,	   tjáningu	   og	   skilning	  

nemenda	   ásamt	   því	   að	   styrkja	   sjálfsmynd	   og	   auka	   sjálfstraust	   þeirra.	   Markmið	  

þessara	   tveggja	   kennsluaðferða	   er	   einnig	   að	   fá	   nemendur	   til	   að	   hugsa	   um	  

viðfangsefnið	  á	  gagnrýninn	  hátt,	  skiptast	  á	  skoðunum	  og	  rökræða,	  því	  mikilvægt	  er	  

að	  nemendur	  læri	  að	  taka	  tillit	  til	  skoðana	  annarra.	  Einnig	  er	  gott	  fyrir	  nemendur	  að	  

ræða	   saman	  um	  viðfangsefnið	   í	   litlum	  hópum	  eða	   í	  pörum	  og	   reyna	  að	  komast	  að	  

sameiginlegri	   niðurstöðu	   (Mennta-‐	   og	   menningarmálaráðuneytið,	   2012a).	   Í	  

námskránni,	   sem	   nefnd	   er	   hér	   að	   ofan,	   eru	   aðrar	   góðar	   kennsluaðferðir	   einnig	  

nefndar	  en	  þær	  eru	  meðal	  annars	  leikræn	  tjáning	  og	  hlutverkaleikir.	  Þær	  byggja	  á	  því	  

að	   nemendur	   setja	   sig	   í	   spor	   annarra	   og	   ímyndi	   sér	   aðstæður	   (Mennta-‐	   og	  

menningarmálaráðuneytið,	  2012a).	  Þetta	  eru	  meðal	  annars	  þær	  kennsluaðferðir	  sem	  

við	  notumst	   við	   í	   kennsluverkefninu	  okkar,	   sjá	  nánar	   kaflann	  um	  kennsluverkefnið.	  

	   Samfélagsgreinar	   fjalla	   um	   samfélög	   og	  menningu	   þeirra	   á	   upplýsandi	   hátt.	  

Innan	   samfélagsgreina	   eru	   margir	   námsþættir	   en	   þeir	   eru:	   saga,	   landafræði,	  

þjóðfélagsfræði,	   trúarbragðafræði,	   lífsleikni	   og	   siðfræði	   (Mennta-‐	   og	  

menningarmálaráðuneytið,	  2012a).	  

3.4.2.	  Textílmennt	  

Kennsla	  í	  list-‐	  og	  verkgreinum	  miðar	  að	  því	  að	  nemendur	  fái	  tækifæri	  til	  að	  virkja	  og	  

efla	   ímyndunarafl	   sitt,	   þjálfist	   í	   að	   taka	   ákvarðanir,	   vinna	  með	  öðrum	  og	   efla	   eigið	  

sjálfstæði.	   Mikilvægt	   er	   að	   kenna	   nemendum	   rétt	   verklag,	   þjálfa	   nemendur	   í	  

skapandi	  hugsun	  og	  hjálpa	  þeim	  að	  koma	  hugmyndum	  í	  verk.	  Til	  að	  dýpka	  skilning,	  

þekkingu	   og	   reynslu	   nemenda	   er	   tilvalið	   að	   notast	   	  við	   samþættingu	   (Mennta-‐	   og	  

menningarmálaráðuneytið,	   2012b).	   Við	   reynum	   eftir	   fremsta	   megni	   að	   uppfylla	  

fyrrnefnd	  atriði	  í	  kennsluverkefninu	  okkar	  en	  vikið	  verður	  að	  því	  hvernig	  það	  verður	  

gert	  í	  sameiginlegum	  kafla	  samfélagsgreina	  og	  textílmenntar.	   	  

	   Í	   list-‐	   og	   verkgreina	   hluta	   Aðalnámskrár	   grunnskóla	   er	   orðið	   samþætting	  

aðeins	   nefnt	   tvisvar	   sinnum	   en	   það	   kemur	   aldrei	   fyrir	   í	   kaflanum	   um	   textílmennt	  

(Mennta-‐	  og	  menningarmálaráðuneytið,	  2012b).	  Að	  okkar	  mati	  er	  það	  alltof	  sjaldan	  í	  

þessum	   hluta	   en	   við	   teljum	   að	   textílmennt	   sé	   tilvalin	   til	   samþættingar	   við	   ýmsar	  

námsgreinar	  eins	  og	  við	  ætlum	  að	  sýna	  fram	  á	  í	  kennsluverkefninu	  okkar.	   	  

	   Engar	   ákveðnar	   kennsluaðferðir	   eru	   nefndar	   í	   list-‐	   og	   verkgreinahluta	  

Aðalnámskrár	   grunnskóla	   (Mennta-‐	   og	   menningarmálaráðuneytið,	   2012b)	   en	  

greinarnar	  byggja	   á	   ákveðinni	   hugmyndafræði	  og	  er	  hún	   í	   fjórum	  þáttum.	  Þeir	   eru	  

þekkingaröflun	  og	  hugmyndavinna,	  framkvæmd,	  greining	  og	  samhengi.	  Innan	  þeirra	  



	  18	  

er	   að	   finna	   fjölmargar	   kennsluaðferðir.	  Með	  þekkingaröflun	  er	   átt	   við	  það	   sem	  við	  

kemur	  undirbúningsvinnu	  og	   tækniþjálfun.	   „Nemendur	  viða	  að	   sér	  upplýsingum	  og	  

efni,	  kanna,	  rannsaka,	  prófa,	  ímynda	  sér,	  læra	  tækni,	  forma,	  taka	  áhættu	  sem	  skerpir	  

eigin	   þor	   og	   traust	   til	   viðfangsefnisins	   og	   eigin	   hugmynda“	   (Mennta-‐	   og	  

menningarmálaráðuneytið,	  2012b,	  bls.	  4).	  Með	   framkvæmd	  er	  átt	  við	  þær	  aðferðir	  

sem	  nemendur	  „umbreyta,	   túlka,	   flytja,	   sýna,	  prófa,	   forma	  og	   framleiða“	   (Mennta-‐	  

og	   menningarmálaráðuneytið,	   2012b,	   bls.	   4).	   Með	   greiningu	   er	   átt	   við	   þegar	  

nemendur	   „dýpka	   skilning	   sinn	   og	   upplifun	   með	   umræðu,	   ígrundun,	   tjáningu	   og	  

mati.	   Nemendur	   greina	   –	   yrða	   -‐	   meta	   –	   virða	   –	   gagnrýna	   -‐	   bera	   saman	   -‐	   túlka	   –	  

ígrunda	   –	   rannsaka“	   (Mennta-‐	   og	   menningarmálaráðuneytið,	   2012b,	   bls.	   4).	   Með	  

samhengi	   er	   átt	   við	   að	   nemendur	   yfirfæri	   ferlið	   í	   „sögulegt,	   menningarlegt,	  

persónulegt	  og	  félagslegt	  samhengi“	  (Mennta-‐	  og	  menningarmálaráðuneytið,	  2012b,	  

bls.	  4).	   	  

	   Textílmennt	   felur	   í	   sér	   hönnun	   og	   handverk	   og	   er	   það	  mikilvægur	   þáttur	   í	  

íslenskri	   menningu.	   Íslenskur	   útsaumur,	   tóvinna,	   prjón	   og	   vefnaður	   eru	   dæmi	   um	  

íslenskar	  gersemar	  sem	  mikilvægt	  er	  að	  kenna	  komandi	  kynslóðum.	  Handverk	  hefur	  

þróast	   úr	   því	   að	   vera	   nauðsynlegur	   hluti	   lífsbaráttu	   fyrri	   kynslóða	   yfir	   í	   þróaða	  

atvinnugrein.	   Með	   hannyrðum	   hefur	   fólk	   skapað	   persónulegan	   stíl	   og	   sett	   svip	   á	  

heimili	   sín.	   Með	   breyttu	   þjóðfélagi	   er	   nauðsynlegt	   að	   kenna	   rétt	   verklag	   á	   sviði	  

hannyrða	   til	   að	   það	   tapist	   ekki	   úr	   íslenskri	   menningu	   (Mennta-‐	   og	  

menningarmálaráðuneytið,	  2012b).	  

3.4.3.	  Samantekt	  samfélagsgreina	  og	  textílmennt	  

Í	   þessum	   kafla	   drögum	   við	   saman	   kaflana	   um	   samfélagsgreinar	   og	   textílmennt.	  

Komum	  við	  til	  með	  að	  bera	  þá	  saman	  og	  sjá	  hvað	  er	  líkt	  og	  ólíkt.	  Að	  lokum	  tengjum	  

við	   kennsluverkefnið	   við	   áherslur	   samfélagsgreina	   og	   textílmenntar	   eins	   og	   þær	  

birtast	   í	   Aðalnámskrá	   grunnskóla	   eins	   og	   við	   höfum	   fjallað	   um	   hér	   að	   ofan.	  

	   Margt	  er	  líkt	  í	  fyrrnefndum	  köflum	  og	  má	  þar	  helst	  nefna	  samskipti	  við	  aðra,	  

lýðræðisleg	  og	   sjálfstæð	  vinnubrögð	  ásamt	  því	   að	  koma	  hugmyndum	  sínum	   í	   verk.	  

Nokkur	  atriði	  eru	  ólík	   í	  köflunum	  til	  að	  mynda	  er	  fjallað	  um	  í	  textílmenntarhluta	  að	  

kenna	   skal	   rétt	   verklag	   og	   skapandi	   hugsun.	   Í	   samfélagsgreinahluta	   er	   hins	   vegar	  

fjallað	  um	  að	  kennari	  þurfi	  að	  aðstoða	  nemendur	  við	  að	  átta	  sig	  á	  samfélagslegum	  og	  

siðferðilegum	   álitamálum	   (Mennta-‐	   og	   menningarmálaráðuneytið,	   2012a,b).	   Þykir	  

okkur	   eðlilegt	   að	   það	   sé	   örlítill	   áherslumunur	   á	   milli	   námsgreinanna	   tveggja	   en	  

myndum	  vilja	  sjá	  skapandi	  hugsun	  nefnda	  í	  báðum	  námgreinum.	   	  

	   Í	   kennsluverkefninu	   okkar	   höfum	   við	   reynt	   eftir	   fremsta	  megni	   að	   uppfylla	  

áhersluatriði	   námsgreinanna	   eins	   og	   þau	   birtast	   í	   Aðalnámskrá	   grunnskóla.	   Okkur	  

finnst	  mjög	  mikilvægt	  að	  nemendum	  gefist	  tækifæri	  til	  að	  skapa	  og	  búa	  til	  það	  sem	  

þeim	  finnst	  fallegt.	  Við	  leggjum	  talsverða	  áherslu	  á	  hópavinnu	  en	  með	  því	  erum	  við	  

að	   þjálfa	   nemendur	   í	   lýðræðislegum	   vinnubrögðum	   og	   samskiptum	   við	   aðra.	  

Nemendur	   hafa	   einnig	   talsvert	   val	   um	   skil	   á	   verkefnum	   og	   hvernig	   verkefnin	   eru	  

unnin,	  en	  eins	  og	  fram	  kom	  hér	  á	  undan	  eru	  þetta	  einmitt	  atriði	  sem	  þykja	  mikilvæg	  

þegar	  nám	  nemenda	  er	  samþætt.	  Nánar	  er	  fjallað	  um	  útfærslu	  kennsluverkefnisins	  í	  

kaflanum	  Kennsluverkefni	  hér	  að	  neðan.	  

3.4.4.	  Tengsl	  samþættingar	  við	  grunnþætti	  menntunar	  

Með	  nýrri	  Aðalnámskrá	  grunnskóla	  voru	  gerðar	  breytingar	  á	  menntastefnunni	  sem	  á	  

að	   nýta	   við	   námskrárgerð	   (Mennta-‐	   og	   menningarmálaráðuneytið,	   2011).	   Þar	   eru	  

birtir	  sex	  grunnþættir	  menntunar	  en	  þeir	  eru	   	  læsi,	  sjálfbærni,	  heilbrigði	  og	  velferð,	  

lýðræði	  og	  mannréttindi,	   jafnrétti	  og	  sköpun.	  Fram	  kemur	   í	   fyrrnefndri	  námskrá	  að	  

markmiðið	   með	   grunnþáttunum	   er	   að	   stuðla	   að	   almennri	   menntun	   með	   meiri	  

samfellu	   í	   skólastarfinu.	   Við	   mat	   á	   skólastarfi	   er	   mikilvægt	   að	   skoða	   hvernig	  

grunnþættirnir	  birtast	   í	  kennslu,	   leik	  og	  námi.	   Jafnframt	  er	  nefnt	  að	  grunnþættirnir	  

tengjast	  allir	  innbyrðis	  og	  eru	  háðir	  hver	  öðrum	  en	  þótt	  þeir	  tengist	  eru	  þeir	  allir	  með	  

sín	  sérkenni.	  Grunnþáttunum	  er	  ekki	  ætlað	  að	  flokka	  niður	   í	  námsþætti	  heldur	  eiga	  

þeir	  að	  tengja	  saman	  markmið	  ólíkra	  skóla.	  Hér	  á	  eftir	  fjöllum	  við	  um	  hvern	  þátt	  fyrir	  

sig	   og	   hvernig	   þeir	   birtast	   í	   kennsluverkefninu	   okkar.	   Okkur	   fannst	   mikilvægt	   að	  

uppfylla	  kröfur	  Aðalnámskrár	  grunnskóla	  um	  grunnþættina	  sex	  og	  koma	  þar	  með	  til	  

móts	  við	  breytta	  menntastefnu.	  	  

Læsi	  

Meginmarkiðið	  með	  læsi	  er	  að	  nemendur	  taki	  virkan	  þátt	  í	  að	  umskapa	  heiminn	  með	  

eigin	  merkingu	  og	  á	  skapandi	  hátt	  með	  hjálp	  tækni	  og	  miðla	  (Mennta-‐	  og	   	  

menningarmálaráðuneytið,	   2011).	   Þessi	   grunnþáttur	   birtist	   í	   kennsluverkefninu	  

okkar	   þannig	   að	   ætlunin	   er	   að	   nemendur	   vinni	   skapandi	   ritun	   ásamt	   því	   að	   nota	  

tækni	  og	  miðla	  við	  útfærslu	  verkefna.	  

Sjálfbærni	  

Kennsla	   í	   skólum	   á	   að	   miða	   að	   því	   að	   nemendur	   þjálfist	   í	   lýðræðislegum	  

vinnubrögðum	   og	   gera	   þá	   að	   virkum	   þátttakendum	   í	   samfélaginu.	   Til	   að	   ná	   því	  

þurfum	   við	   að	   vinna	   á	   lýðræðislegan	   hátt	   og	   skilja	   fjölbreytileika	   mannlífs.	  

Framleiðsla	  og	  neysla	  eru	  mikilvægir	  þættir	  samfélags	  og	  þess	  vegna	  er	  mikilvægt	  að	  

nemendur	   séu	   meðvitaðir	   um	   að	   ganga	   hóflega	   á	   umhverfið	   (Mennta-‐	   og	  

menningarmálaráðuneytið,	   2011).	   Þessi	   grunnþáttur	   birtist	   í	   kennsluverkefninu	  

okkar	  þannig	  að	  ætlunin	  er	  að	  láta	  nemendur	  vinna	  saman	  í	  hópum,	  við	  kynnum	  fyrir	  

þeim	  fjölbreytt	  mannlíf	  og	  hvernig	  það	  birtist	  á	  17.	  öld.	  	  

Lýðræði	  og	  mannréttindi	  

Lýðræði	  er	  mikilvægur	  hluti	  skólastarfs	  þar	  sem	  skólar	  þurfa	  að	  undirbúa	  nemendur	  

til	   að	   taka	   þátt	   í	   lýðræðissamfélagi.	   Einnig	   þarf	   að	   huga	   að	   því	   að	   nemendur	   beri	  

virðingu	   fyrir	   öðrum	  einstaklingum.	   Lýðræði	   verður	   ekki	   fullmótað	   nema	   komið	   sé	  

inn	  á	  	  það	  í	  öllu	  skólastarfi	  og	  mikilvægt	  er	  að	  taka	  tillit	  til	  áhuga	  nemenda	  þar	  sem	  

þeir	  bera	  ábyrgð	  á	  eigin	  námi	   (Mennta-‐	  og	  menningarmálaráðuneytið,	  2011).	  Þessi	  

grunnþáttur	  birtist	  í	  kennsluverkefninu	  okkar	  þannig	  að	  ætlunin	  er	  að	  láta	  nemendur	  

taka	   sameiginlegar	   ákvarðanir	   í	   litlum	   og	   stórum	   hópum,	   þeir	   eiga	   margs	   konar	  

samskipti	   í	  minni	  og	  stærri	  hópum,	  við	  fáum	  hugmyndir	  frá	  þeim	  sem	  unnið	  verður	  

úr,	   ásamt	   því	   að	   gera	   þeim	   grein	   fyrir	   mikilvægi	   þess	   	   að	   bera	   virðingu	   fyrir	  

skoðunum	  annarra.	  

Jafnrétti	  

Mikilvægt	  er	  að	  skólinn	  stuðli	  að	  þroska	  allra	  nemenda,	  þeir	  fái	  tækifæri	  til	  að	  rækta	  

hæfileika	  sína	  og	  taki	  virkan	  þátt	  í	  að	  mynda	  jafnréttissamfélag.	  Í	  öllu	  skólastarfi	  þarf	  

að	   vinna	   út	   frá	   stefnunni	   um	   skóla	   án	   aðgreiningar	   en	   hún	   byggir	   því	   að	   allir	  

nemendur	   eigi	   sama	   rétt	   til	   náms	   (Mennta-‐	   og	   menningarmálaráðuneytið,	   2011).	  

Þessi	   grunnþáttur	   birtist	   í	   kennsluverkefninu	   okkar	   þannig	   að	   ætlunin	   er	   að	   nota	  

fjölbreyttar	   kennsluaðferðir	   en	   með	   því	   erum	   við	   að	   gefa	   öllum	   jöfn	   tækifæri	   og	  

stuðla	  að	  jafnrétti.	   	  

Heilbrigði	  og	  velferð	  	  

Skólar	   landsins	   þurfa	   að	   stuðla	   að	   heilbrigðum	   lífsháttum	   nemenda	   ásamt	   því	   að	  

þjálfa	   þá	   í	   samskiptum.	  Mörg	   áhugamál	   nemenda	   stuðla	   að	   heilbrigði	   og	   er	  mjög	  

mikilvægt	  fyrir	  skólastarf	  að	  nýta	  áhugamálin	  og	  styrkleika	  nemenda	  til	  að	  þeir	  byggi	  

upp	   jákvæða	   sjálfsmynd	   og	   auki	   þar	   með	   eigið	   heilbrigði	   (Mennta-‐	   og	  

menningarmálaráðuneytið,	   2011).	   Þessi	   grunnþáttur	   birtist	   í	   kennsluverkefninu	  

okkar	  þannig	  að	  ætlunin	  er	  að	  nemendur	  vinni	  í	  litlum	  hópum	  og	  þar	  getur	  styrkleiki	  

allra	  nemenda	  fengið	  að	  njóta	  sín	  sem	  mun	  væntanlega	  stuðla	  að	  betri	  líðan.	  

Sköpun	  

Námsáhugi	   nemenda	   eykst,	   þegar	   þeir	   fá	   að	   skapa,	   og	   gefur	   með	   því	   verkefninu	  

meira	   gildi.	   Með	   sköpun	   er	   átt	   við	   mótun	   viðfangsefna,	   útbúa	   eitthvað	   nýtt	   eða	  

eitthvað	   sem	   nemandi	   kann	   eða	   hefur	   gert	   áður	   og	   eykur	  með	   því	   þekkingu	   sína.	  

Margar	  námsaðferðir	  eru	  nýttar	  til	  að	  skapa	  og	  er	  leiklist	  í	  kennslu	  ein	  af	  þeim	  en	  þar	  

fær	   sköpunargleði	   nemenda	   að	   njóta	   sín	   (Mennta-‐	   og	   menningarmálaráðuneytið,	  

2011).	   Þessi	   grunnþáttur	   birtist	   í	   kennsluverkefninu	   okkar	   þannig	   að	  ætlunin	   er	  að	  

nemendur	   fái	   fjölmörg	   tækifæri	   til	   að	   skapa	   sem	   einstaklingar	   og	   í	   hópum.	   Einnig	  

nýtum	  við	   leiklist	   í	  kennslu	  en	  þar	  setja	  nemendur	  sig	   í	  spor	  persóna	  og	  skapa	  þær	  

eftir	  sínu	  höfði.	  

4.	  Námsmat	  

Námsmat	   er	   mikilvægur	   hluti	   af	   skólastarfi,	   án	   þess	   er	   erfitt	   að	   segja	   til	   um	  

námsárangur	   og	   námsframvindu	   einstakra	   nemenda.	   Fram	   kemur	   í	   Aðalnámskrá	  

grunnskóla	   (Mennta-‐	   og	   menningarmálaráðuneytið,	   2011)	   að	   megintilgangur	  

námsmats	  sé	  að	  veita	  leiðbeinandi	  upplýsingar	  um	  námið,	  meta	  hvort	  nemendur	  hafi	  

náð	   settum	  markmiðum	   og	   stuðla	   að	   framförum	   í	   námi.	   Til	   að	   allir	   nemendur	   fái	  

eitthvað	   við	   sitt	   hæfi	   er	  mikilvægt	   að	  matsaðferðirnar	   séu	   fjölbreyttar	   og	   höfði	   til	  

sem	  flestra	  námsþátta,	  einnig	  þarf	  námsmatið	  að	  vera	  áreiðanlegt	  og	  óhlutdrægt.	  Til	  

þess	  að	  námsmatið	  teljist	  áreiðanlegt	  þarf	  að	  hafa	  í	  huga	  framfarir	  einstaklings	  með	  

tilliti	  til	  mætingar	  og	  árangurs,	  einnig	  er	  mikilvægt	  að	  bera	  einstaklinginn	  saman	  við	  

jafnaldra.	   Í	  kennsluverkefninu	  munum	  við	   leitast	  við	  að	  viðhafa	   fjölbreytt	  námsmat	  

og	  verður	  nánar	  fjallað	  um	  það	  síðar	  í	  þessum	  kafla.	  

	   Niðurstöður	   námsmats	   þarf	   að	   vera	   skýrt	   svo	   að	   nemendur,	   foreldrar	   og	  

kennarar	  skilji	  matið	  á	  sama	  hátt.	  Hlutverk	  kennara	  er	  að	  nýta	  niðurstöðurnar	  til	  að	  

bæta	   nám	   nemendanna.	   Allir	   nemendur	   eiga	   rétt	   á	   námi	   við	   sitt	   hæfi.	   Þegar	   við	  

skoðuðum	   Aðalnámskrá	   grunnskóla	   (Mennta-‐	   og	  menningarmálaráðuneytið,	   2011)	  

rákumst	   við	   á	   að	  nemendur	  með	   sérþarfir	   eiga	  m.a.	   rétt	   á	   lengri	   próftíma,	   notkun	  

hjálpargagna	   og	   aðstoð	   við	   próftöku.	   Nemendur	   sem	   eiga	   við	   lestarörðugleika	   að	  

stríða	   eiga	   rétt	   á	   að	   verkefnin	   séu	   lögð	   fyrir	  munnlega	   og	   í	   samræmi	   við	   sérþarfir	  

nemandans.	   Okkur	   finnst	   þetta	   afar	   mikilvægt	   þar	   sem	   allir	   nemendur	   hafa	   jöfn	  

tækifæri.	  

	   Þróun	  námsmats	  hefur	  verið	  mikil	  og	  góð	  á	  undanförnum	  árum	  þar	  sem	  mikil	  

áhersla	   er	   nú	   lögð	   á	   fjölbreytt	   námsmat.	   Ingvar	   Sigurgeirsson	   (1999a)	   fjallar	   í	   bók	  

sinni,	  Að	  mörgu	   er	   að	   hyggja,	   um	   formlegt	   og	   óformlegt	   námsmat.	   Áður	   fyrr	   var	  

einungis	  notað	  formlegt	  námsmat	  en	  það	  byggist	  á	  að	  mat	  kennara	  er	  skipulagt	  og	  

opinbert,	   s.s.	   próf,	   kannanir,	   skráning	   á	   árangri	   og	   formlegur	   vitnisburður.	   Á	  

undanförnum	   árum	   hefur	   óformlegt	   námsmat	   orðið	   vinsælla	   en	   áður,	   það	   fléttast	  

inn	   í	   alla	   kennslu	   þar	   sem	   kennari	   fylgist	   náið	   með	   hverjum	   nemanda	   og	   metur	  

vinnuframlag	  hvers	   og	   eins.	   Við	   skoðun	   á	   námsmati	   fórum	  við	   að	   velta	   fyrir	   okkur	  

ástæðu	   þess	   að	   formlegt	   námsmat	   er	   minna	   notað	   en	   áður.	   Við	   frekari	   skoðun	  

rákumst	   við	   á	   handbók	   sem	   Þóra	   Björg	   Jónsdóttir	   (2008)	   gerði	   um	   námsmat,	   þar	  

kemur	  m.a.	  fram	  að	  próf	  geta	  haft	  slæm	  áhrif	  á	  námsáhuga	  nemenda.	  Próf	  eru	  oft	  á	  

tíðum	   einungis	   hvetjandi	   fyrir	   nemendur	   sem	   eru	   vissir	   um	   að	   þeir	   ráði	   við	   þær	  

kröfur	  sem	  gerðar	  eru	  til	  þeirra.	  En	  fyrir	  þá	  sem	  telja	  sig	  ekki	  ráða	  við	  kröfurnar	  hafa	  

próf	  þveröfug	  áhrif	  og	  geta	  haft	  það	   í	   för	  með	  sér	  að	  nemendur	  missa	  áhugann	  og	  

gefast	   upp.	   Neikvæðar	   niðurstöður	   prófa	   eru	   ekki	   góðar	   fyrir	   nemendur	   en	  

sérstaklega	  eru	  þær	  slæmar	  fyrir	  þá	  sem	  eru	  slakir	  í	  bóklegu	  námi	  og	  geta	  endurtekin	  

vonbrigði	  verið	  þess	  valdandi	  að	  sjálfsmynd	  nemenda	  brotnar	  og	  sjálfstraust	  þeirra	  til	  

náms	   verður	   lítið	   sem	   ekkert.	   Við	   teljum	   þetta	   afar	   mikilvægt	   og	   lítum	   svo	   á	   að	  

fjölbreytnin	  mætti	  vera	  meiri	   í	  því	  starfi	  sem	  við	  höfum	  kynnst	  sem	  kennaranemar.	  

	   Í	  kennsluverkefninu	  okkar	  leggjum	  við	  áherslu	  á	  fjölbreytt	  námsmat	  í	  því	  skyni	  

að	   koma	   til	   móts	   við	   þarfir	   sem	   flestra	   nemenda.	   Námsmatsaðferðirnar	   sem	   við	  

ætlum	  að	  nýta	  okkur	  eru:	   	  

Leiðsagnarmat:	   Í	   leiðsagnarmati	   eru	   niðurstöðurnar	   nýttar	   til	   að	   bæta	   nám	  

nemenda.	  Í	  þessu	  ferli	  er	  upplýsinga	  aflað	  um	  stöðu	  nemenda	  í	  námi	  þeirra	  á	  meðan	  

á	   því	   stendur.	  Matið	   nýtist	   bæði	   kennurum	  og	   nemendum	   til	   leiðsagnar	   um	  hvert	  

þarf	   að	   stefna	  og	  hvernig	  best	   sé	   að	   komast	  þangað.	  Undir	   leiðsagnarmat	   flokkast	  

margar	   matsaðferðir,	   þar	   á	   meðal	   þær	   sem	   við	   höfum	   ákveðið	   að	   notast	   við	   í	  

kennsluverkefninu	   okkar,	   en	   þær	   eru	   meðal	   annars:	   sjálfsmat,	   athuganir,	  

jafningjamat,	   leiðarbækur	   og	   kannanir	   (Þóra	   Björk	   Jónsdóttir,	   2008).	  

Jafningjamat:	   Þegar	   nemendur	   vinna	   saman	   í	   hópum	   er	   mikilvægt	   að	   notast	   við	  

jafningjamat.	   Í	   fyrsta	   lagi	   fá	  nemendur	  tækifæri	  til	  að	  meta	  vinnuframlag	  hópfélaga	  

sinna	  og	  hópsins	   í	  heild.	   Í	  öðru	   lagi	  kynna	  hópar	  verkefnin	  sín	  og	  aðrir	  hópar	  meta	  

vinnu	   þeirra.	   Kennari	   þarf	   að	   vera	   vel	   vakandi	   	  fyrir	   því	   að	   fá	  málefnaleg	   svör	   frá	  

nemendum	  og	  vel	  rökstudd	  (Lilja	  M.	  Jónsdóttir,	  1996).	   	  

Sjálfsmat:	  Mikilvægt	  er	  að	  nemendur	  fái	  að	  meta	  eigið	  vinnuframlag	  þar	  sem	  ábyrgð	  

og	   þátttaka	   þeirra	   í	   náminu	   skiptir	   öllu	   máli.	   Margar	   ástæður	   eru	   fyrir	   mikilvægi	  

sjálfsmatsaðferða	  (Ingvar	  Sigurgeirsson,	  1999).	  	  Í	  fyrsta	  lagi	  þurfa	  nemendur	  að	  taka	  

virkan	  þátt	  í	  umræðum	  um	  markmið	  verkefnisins	  til	  að	  skilja	  betur	  til	  hvers	  er	  ætlast	  

af	  þeim.	   Í	  öðru	   lagi	  er	   líklegra	  að	  nemendur	  geri	  sér	  betur	  grein	  fyrir	  veikleikum	  og	  

styrkleikum	  sínum.	   Í	  þriðja	   lagi	   fær	  kennari	  mikilvægar	  upplýsingar	  sem	  erfitt	  er	  að	  

nálgast	  á	  annan	  veg	  (Ingvar	  Sigurgeirsson,	  1999).	  Oftast	  er	  mat	  nemenda	  raunhæft	  

en	   þó	   getur	   komið	   fyrir	   að	   nemendur	   ofmeti	   eða	   jafnvel	   vanmeti	   sig.	  Niðurstöður	  

matsins	   lýsa	  oft	   líðan	  nemenda	  og	  mikilvægt	  er	  að	  kennarar	  nýti	  niðurstöðurnar	   til	  

að	   ræða	   við	   nemendur	   um	   sjálfsmynd	   þeirra	   (Lilja	   M.	   Jónsdóttir,	   1996).	  

Kennaramat:	  Mikilvægt	  er	  að	  kennari	  fylgist	  vel	  með	  vinnu	  nemenda.	  Það	  getur	  hann	  

gert	  með	  því	  að	  ganga	  á	  milli	  nemenda	  og	  skrá	  niður	  athugasemdir.	  Séu	  nemendur	  í	  

hópastarfi	  þarf	  kennari	  einnig	  að	  vera	  vel	  vakandi	  fyrir	  því	  að	  allir	  nemendurnir	  séu	  

virkir	  í	  sinni	  vinnu	  og	  hafi	  hlutverk	  innan	  hópsins.	  Þegar	  verkefni	  er	  lokið	  þarf	  kennari	  

að	   meta	   vinnu	   nemenda.	   Ef	   hann	   hefur	   ákveðið	   að	   láta	   hópana	   skila	   verkefninu	  

munnlega	   þarf	   hann	   að	   meta	   flutning,	   innihald,	   útlit,	   frumleika,	   lestrarlag	   og	  

framkomu.	  Mikilvægt	   er	   að	   nemendur	   séu	   vel	   upplýstir	   um	   þættina	   sem	   þeir	   eru	  

metnir	  eftir	  (Lilja	  M.	  Jónsdóttir,	  1996).	   	  

Uppskeruhátíð:	   Nemendur	   setja	   upp	   sýningu	   með	   verkum	   sínum	   og	   sýna	   þau	  

foreldrum/forráðamönnum.	  Mikilvægt	  er	  að	  uppskeruhátíðirnar	  séu	  vel	  skipulagðar	  

og	  gott	  er	  að	  nemendur	  skipuleggi	  dagskrána	  með	  hjálp	  kennara	  og	  ákveði	  hvað	  skal	  

gert	  og	  sýnt	  (Ingvar	  Sigurgeirsson,	  e.d.).	   	  

Leiðarbók:	   	  Með	  leiðarbók	  er	  átt	  við	  að	  nemendur	  útbúi	  hver	  fyrir	  sig	  bók	  sem	  þeir	  

vinna	  verkefni	  í	  eftir	  hvern	  tíma.	  Markmiðið	  með	  notkun	  leiðarbókar	  er	  að	  nemendur	  

séu	   með	   verkefnin	   sín	   á	   einum	   stað.	   Mikilvægt	   er	   að	   kennari	   útskýri	   vel	   fyrir	  

nemendum	  hvað	  sé	  í	  bókinni,	  einnig	  þarf	  að	  vera	  ljóst	  hvernig	  kennari	  kemur	  til	  með	  

að	  meta	  leiðarbækur	  nemenda	  (Lilja	  M.	  Jónsdóttir,	  2001).	   	  

	   Í	   kennsluleiðbeiningunum	   er	   nánar	   fjallað	   um	   okkar	   útfærslu	   á	   þessum	  

námsmatsaðferðum	   og	   þar	   verða	   dæmi	   um	   matsblöð	   og	   leiðbeiningar	   um	   gerð	  

leiðarbókar.	  

5.	  Kennsluverkefni	  

Kennsluverkefnið	  byggir	  á	  sögu	  Tyrkjaránsins	  sem	  er	  stór	  þáttur	  í	  sögu	  Íslands.	  Okkur	  

fannst	   mikilvægt	   að	   segja	   þessa	   sögu.	   Í	   ljósi	   þess	   ákváðum	   við	   að	   útbúa	  

kennsluverkefni	   fyrir	   Tyrkjaránið.	  Markmið	   okkar	  með	   þessu	   verkefni	   er	   að	   kynna	  

Tyrkjaránið	   fyrir	  nemendum	  á	  sem	  fjölbreyttastan	  hátt	   til	  að	  vekja	  áhuga	  þeirra,	   til	  

þess	   notum	   við	   fjölbreyttar	   kennsluaðferðir,	   nánari	   útfærslu	   má	   sjá	   í	  

kennsluleiðbeiningunum.	   Kennsluverkefnið	   er	   hugsað	   fyrir	   kennslu	   í	   7.	   bekk	  

grunnskóla.	  Það	  samanstendur	  af	  30	  kennslustundum,	  og	  skipting	  á	  milli	  námsþátta	  

er	  einungis	  til	  viðmiðunar.	  Við	  gerum	  ráð	  fyrir	  því	  að	  tveir	  kennarar,	  samfélagsgreina	  

og	   textílmenntar	   vinni	   saman	   í	   gegnum	   allt	   verkefnið	   og	   styðji	   hvor	   annan	   í	  

kennslunni.	   Þó	   aðallega	   sé	   um	   samþættingu	   samfélagsgreina	   og	   textílmenntar	   að	  

ræða,	   koma	   mun	   fleiri	   námsgreinar	   við	   sögu,	   má	   þar	   nefna	   íslensku,	  

upplýsingatækni,	  leiklist	  og	  myndmennt.	  Þetta	  verkefni	  miðar	  að	  því	  að	  allir	  kennarar	  

geti	   tekið	   það	   og	   unnið	   eftir	   því.	   Unnum	   við	   að	   því	   að	   gera	   kennsluverkefnið	   sem	  

fjölbreyttast	  til	  að	  nemendur	  hefðu	  gaman	  af	  og	  gætu	  einnig	  fræðst	  á	  árangursríkan	  

hátt	  þar	  sem	  allir	  finna	  eitthvað	  við	  sitt	  hæfi.	   	  

	   Kennsluleiðbeiningarnar	  eru	  byggðar	  þannig	  upp	  að	  með	  hverjum	  námsþætti	  

fylgir	  sniðmát	  sem	  kennarar	  vinna	  eftir.	  Á	  samliggjandi	  síðu	  má	  finna	  upplýsingar	  um	  

kennslustundina.	   Þegar	   við	   á	   eru	   nánari	   upplýsingar	   um	   kennslustundina	   á	   næstu	  

tveimur	   síðum.	   Í	   viðauka,	   sem	   er	   aftast	   í	   bókinni,	   eru	   síður	   til	   ljósritunar,	   þar	  má	  

finna	  verkefni	  sem	  ætluð	  eru	  fyrir	  nemendur,	  myndir	  og	  matsblöð.	  	  

6.	  Lokaorð	  

Fyrst	  um	  sinn	  voru	  hugmyndir	  okkar	  um	  gerð	  kennsluverkefnisins	  háleitar	  og	  héldum	  

við	  að	  mestur	  tími	  færi	  í	  gerð	  þess	  en	  fljótlega	  í	  ferlinu	  varð	  fræðilega	  umfjöllunin	  að	  

aðalatriði.	  Þar	  má	  helst	  nefna	  samþættingu	  sem	  við	  vissum	  lítið	  um	  í	  byrjun,	  en	  eftir	  

að	  hafa	  lesið	  okkur	  mikið	  til	  um	  hana,	  komumst	  við	  að	  því	  hversu	  mikilvæg	  hún	  er	  í	  

kennslu.	  Okkar	  von	  er	  sú	  að	  kennarar	  kynni	  sér	  samþættingu	   líkt	  og	  við	  gerðum	  og	  

sjái	  þá	  hversu	  marga	  kosti	  hún	  hefur	  og	  verði	  þar	  með	  notuð	  í	  meira	  mæli.	  Við,	  sem	  

verðandi	   kennarar,	   komum	   að	  minnsta	   kosti	   til	  með	   að	   nýta	   samþættingu	   í	   okkar	  

kennslu	  og	  reynum	  að	  miðla	  henni	  til	  samkennara	  okkar.	   	  

	   Tyrkjaránið	  var	  efst	  í	  huga	  okkar	  þegar	  farið	  var	  af	  stað	  við	  gerð	  verkefnisins.	  

Gerum	  við	  ráð	  fyrir	  því	  að	  flest	  börn	  í	  7.	  bekk	  þekki	  eitthvað	  til	  Tyrkjaránsins,	  en	  við	  

vonum	  við	  að	  kennsluverkefni	  okkar	  komi	  til	  með	  að	  kenna	  þeim	  mun	  meira	  en	  þau	  

þegar	  vita	  um	  þennan	  merka	  atburð.	  Við	  gerð	  verkefnisins	   lærðum	  við	  að	  minnsta	  

kosti	  mun	  meira	  en	  við	  þegar	  vissum	  um	  Tyrkjaránið.	   	  

	   Það	   er	   von	   okkar	   að	   kennarar	   geti	   notað	   kennsluverkefnið	   og	   fræðilega	  

umfjöllun	   um	   samþættingu	   þegar	   kenna	   á	   um	   Tyrkjaránið	   og	   samþætta	  	  

námsgreinar.	  Við	   komum	  að	  minnsta	   kosti	   til	  með	  að	  nýta	  okkur	  þetta	  um	   leið	  og	  

okkur	  gefst	  tækifæri	  til.	  Vinnan	  og	  samstarfið	  var	  mjög	  lærdómsríkt	  og	  skemmtilegt	  

en	   það	   kemur	   eflaust	   til	   með	   að	   nýtast	   okkur	   vel	   í	   áframhaldandi	   námi	   og	   í	  

kennarastarfinu	  þegar	  þar	  að	  kemur.	  

